
Maltatalas tama tina ka uva’az

Han gabas haiza ca tatini ka uva’az talmadia’in is inudanas tina, maca
tama ki cia ha mugna kingnas binanau’az, mamang manahip sala ca uva’az
dii, pismantuk ka cia tu “na maizin ca tina magaipu cia, na magtu in azak
maliscial miqumic.”Samugat nitu talpia diganin a ni’in ca uva’az dii
manackal.

Makua cuna?maupa’i ni’aus tina dii pa’us inak’anak a uva’az
saduu,ni’aun cia picihalun ca uva’az dii,samataula’an cia ca uva’az dii,
pisnangu’un sala cia pakukuza ca uva’az dii, altupat matudul asat masabaq
a, pindangkazun pakukuza, maca nitu macial ca sinkukuza ha, na papatazun
maludag ca bungu cia, uka’is tamasaz icia mabazus tilac,mamangun amin
pabazus tilac, maca nitu tunganun mabazu ca tilac, nakaliptiqun ma’anagq,
uka’ samu inulu’as uva’az dii, ni’ang taldaing ca bantac is uva’az
dii ,mamangun paskalun munca’an punal muculan,maupa’i uka’in samus
tatamasaz cia, anagat maca munculan a mutututu ca danum. Mantan
masaugzang mamauqu ca uva’az dii,nit samu ca tina cia pismantuk tuna

pakaunus qaising ca uva’az dii,hazun buntu paskakalun.

Altupat pikau’unin a cia maludaq a, ni’in samu mapising maupa’i
buntutuan maludaq, anaqat ni’in samu tan’a cakbit ca uva’az dii.

Haiza ta’a diganin ulava cia siza is ta’a ka via, ta’a ka asik ciin ta’a ka
quaz, aminun cia madas munca’an ludun qailqail, sicuzukun cia ca asik a
pihanun cia suksuk namin’uni visvis, maca quaz a mamangun cia pindusa
aluqucun cia han ima cia min’unit pani, tunganin a munhanin pandiip
qailqgail is ludun. Thanta a cia nasantau’hul, saduu ka cia lumagq cia,
pismantuk a cia tu qadang maqtu usadu’as mudanin a tina naak. Usasaqun a
cia saduus indangi’an cia, asa tan’a tama ki cia luklac cia, asa amin saduut
tama cia kilim cia.

Utu ni1 a cia usaduu’as tama ciin tina,n1 amin utan’as tama luklac
cia .mamang tatangic luklac tupatu “tina-- tina-- ”, matindaza a cia mugqalqal
han qgailqail is ludun, misna tudiip maca diganin mintasal ca ta’a madaing
sala ka luqai, tupa’un tu kuhaav. Tha’an daza is tanqaulan kusbabai, asat
usaduu’as mudanin na tina ki cia.maca tama ki cia, [iha’an lumaq mantatala

cia,tatangic luluklac is mudanin a binanau’az cia.

